
Veneziako historia musikalaren atalik
zoragarrienetariko bat hango ospedaliena da.
Babesgabeei laguntza medikoa eta soziala
ematen zieten erakunde oso antolatuak
ziren Ospedaliak. Gurutzaden garaian jaio ziren
erromesentzako ospitale bezala, eta pixkanaka-
pixkanaka mota guztietako behartsuak hartu
zituzten: gerrako kaltetuak; umezurtzak; porrot
egindako nobleak; edadetuak; txiroak; prostitutak;
elbarriak; izurriteek, legenarrak edo sifiliak jotako
gaixoak.

Lau hospiziok irekitzen zizkioten ateak behar
zuenari: San Lazzaro dei Mendicanti, Ospizio dei
Derelitti (Ospedaletto), La Pieta eta Ospedale
degli Incurabili. Estatuaren diru-kutxek eta
nobleziaren ekarpenek finantzatzen zituzten
erakunde horiek. Haur umezurtzei, aterpea
eskaintzeaz gain, etorkizun hobe baterako aukera
ematen zien ofizio bat erakusten zieten. Neskek
otoitzean, etxeko lanetan eta bertan babesten ziren
gaixoei laguntzen pasatzen zuten lanaldia. Baina
harrigarriena izan zen hospizio haien hormen
artean garatu zen bizitza musikala.

XVI. mendean Girolamo Mianik, filantropo noble
batek, Ospizio dei Derelittiren zuzendaritza hartu
zuen eta hezteko modu berri bat asmatu zuen:
musikan oinarritutako ikaskuntza. Haurren
bizitza hain gogorra izan ez zedin, kantuaren
irakaskuntza sartu zuen. Noizean behin umezurtzak,
ereserki sakratuak abestuz, prozesioan eramaten
zituen kaleetan zehar. Horrela, pobreei dotrina
irakasten zien, eta aberatsek emandakoak biltzen
zituen. Neskek ere musika heziketa jaso zuten,
baina ofizio eta jai sakratuetan abesten zuten, ez
baitzieten irteten uzten.

Laster, neska umezurtz gazteek hainbesteko
interpretazio-maila lortu zuten, non alde guztietako
jendea etortzen baitzen meza entzutera, horixe
baitzen haien ahotsez gozatzeko modu bakarra.
San Markoseko kaperarako musika-maisu bat
kontratatu zen, eta haize eta arku instrumentuekin
orkestra txiki bat sortu zen, instrumentu-maisu
onenak kontratatuta.

Veneziako beste hospizioek ideia kopiatu zuten.
Denbora gutxian, Venezian musika kalitate
handiz irakatsi eta interpretatzen zen lau
erakunde zeuden eta denek berezitasun bera
zuten: umezurtzak bakarrik sar zitezkeen
soinu-olinpo pribilegiatu hartan. Hamabost urte
betetzean erakundea utzi behar izaten zuten, baina
talentu handieneko neskak Ospedaleko orkestra
eta abesbatzako kide gisa geratzen ziren. Gainera,
emanaldietarako espazioen baldintzei erreparatu
zitzaien, Ospedale degli Incurabiliren eliza kasu.
Eraikuntza horrek, Jacopo Sansovinoren (Florentzia,
1486 - Venezia, 1570) proiektu bitxia, mila
pertsona inguru har zitzakeen. San Markosen akats
akustikoak saihesteko -soinu nahasmena sortzen
zutenak-, arkitektoak eliza oinplano laukizuzena
diseinatu zuen, ertz biribildunak zituena. Forma
oboidala zuen lehena izan zen Venezian. Artista
florentziarra  arku-instrumentu baten  kaxan
inspiratu zen, angelurik ez egoteak soinu uhinak
modu harmoniatsu eta distiratsuan banatzen
zituela ikusita.

J.S. Bach eta G.F. Hdndelen garaian,

ospedalien tradizio musikal berezia
ospetsu egin zen, neurri handi batean,
Vivaldi, Hasse, Porpora eta Galuppi
bezalako konpositore nabarmenen obrei
esker. Konpositore horiek maisu bezala
aktibo egon ziren lau "Ospedali grandi"

-etan, eta haien errepertorioak musika-

interes oso handia du.

Antonio Lucio Vivaldi

Antonio Lucio Vivaldi (Venezia 1678 - Viena 1741)
barrokoko konpositore, biolinista, irakasle eta
apaiz katolikoa izan zen. Il prete rosso ("apaiz gorria")
ezizena zuen apaiza eta ilegorria baitzen.

1703an apaiztu zen. Musikarako joera handiagoa
zuen erlijio-betebeharretarako baino, eta osasun-
arrazoiengatik meza ematetik salbuestea lortu zuen.
1703ko irailean, Vivaldi maestro di violino bihurtu
zen Veneziako Ospedale della Pieta delakoan. Han
konposatu zituen hurrengo hogeita hamar urteetan
bere lanik garrantzitsuenak.

Maestro di coro ere izendatu zuten, eta, horregatik,
ospakizun bakoitzerako obra bat sortu behar zuen,
umezurtzeimusikarenteoriairakutsietainstrumentuak
jotzen irakasteaz gain. 1716an maestro di concerti
(musika-zuzendaria) mailara igo zuten, erakundearen
musika jarduera guztiaren arduradun bihurtuz.

Ospedalearen enkarguz, besteak beste, Juditha
Triumphans oratorioa konposatu zuen, bere erlijio
lan nabarmenetako bat. Ospedaleko emakume
abeslariek interpretatu zuten 1716an, bai rol
maskulinoetan bai femeninoetan. Antzezlanak
instrumentu bakarlarientzako, txirula gozoentzako,
oboentzako, viola d’ amore musika tresnentzako eta
mandolinentzako zati ugari biltzen zituen, emakume
haien talentua erakusten zutenak.

Antonio Vivaldik hainbat Gloria, obra erlijioso mota
bat, konposatu zituen La Piétako emakumeentzat.
Vivaldik sortutako musika sakraren artean RV 589
bezala katalogatua dagoena da ezagunena, baina
gauza jakina da gutxienez beste bi Gloria idatzi zituela.

Johann Adolph Hasse

Johann Adolph Hasse (Bergedorf, Alemania 1699
- Venezia, 1783) musikari alemaniarra izan zen.
Ahots tenore ederraren jabe, Hasse abeslari lanean
hasi zen musikan, baina aurrerago Brunswick-
Luneburgen gorteko konpositore bihurtu zen.

Ospe handia lortu zuen Italia osoan eta Venezian jarri
zen bizitzen, han Faustina Bordoni mezzosoprano
ospetsuarekin ezkondu zen. 1726an kapera-maisu
izendatu zuten Ospedale degli Incurabilin.

1721 eta 1771 artean 68 opera estreinatu zituen.
1771n Ruggiero estreinatu zen, Milanen ospatu zen
Austriako Fernando artxidukearen ezkontzarako
idatzia. Ospakizun horretan bertan, Mozarten Ascanio
in Alba serenata aurkeztu zen, Mozartek 14 urte
besterik ez zituela. Hassek honako hau esan zuen
haren jenialtasunak harrituta "dieser Knabe wird
uns alle vergessen machen" (mutil honek gu guztiok
ahaztutakoen zulora bidaliko gaitu).

Hasse, Ospedale degli Incurabiliko kapera-
maisu postuari eutsi zion Dresdenen bizi izan zen
bitartean, eta motete, oratorio eta beste pieza erlijioso
ugari konposatu zituen erakundearen abesbatza
eta orkestrarako. Gainera, Venezian egin zituen
egonaldi ugarietan Ospedaleko emakumeen musika-
prestakuntzan lagundu zuen.

Bere Misererea Ospedaleko emakumeek abeslari gisa
zuten talentuaren eta gaitasunaren lekuko da.



Nicola Porpora

Nicola Antonio Giacinto Porpora (Napoli, 1686 - 1768)
konpositore eta kantu-maisu italiarra izan zen.
Santa Maria di Loreto kontserbatorioan ikasi zuen, eta
han Alessandro Scarlattiren ikasle izan zen.

Napolin, Porporak meza, salmo eta motete ugari idatzi
zituen hiriko eliza gehienentzat. Ospe handiko kantu
irakaslea izan zen, eta, ondorioz, XVIll. mendeko
abeslari ospetsuenak joan ziren haren eskolara,
Farinelli edo Caffarelli kasu. Konposizio-irakasle gisa
zuen ospea, kantu-irakasle gisa zuenaren parekoa zen.
Hasse Napolira 1724an iritsi zenean Porpora aukeratu
zuen irakasle bezala, baina Scarlatti ezagutu zuenean
utzi egin zuen, eta horrek denboran luze iraun zuen
etsaitasuna eragin zuen.

49 opera konposatu eta estreinatu zituen. Sifaceren
Veneziako estreinaldiak 1726an izan zuen arrakastak
musika-maisu postua eman zion Ospedale degli
Incurabilin, non kantuko irakasle izan zen 1726 eta
1733 artean.

1736 eta 1743 artean, maestro di capella eta maestro
di coro bezala egin zuen lan Ospizio dei Derelitti, La
Pieta eta Ospedale degli Incurabilin.

Vienatik igaro ondoren, non Haydn-i konposaketa
eskolak eman zizkion, Napolin eman zituen bere
azken egunak. Lauda Jerusalem, Magnificat eta Salve
Reginarekin batera, Vespro per la festivita dell 'assunta
osatzen duten bost salmoetako bat da. Obra hori
Ospedaletton estreinatu zen 1744an.

Baldassare Galuppi

Baldassare Galuppi musikagilea (Venezia, 1706-1785)
0so0 ospetsua izan zen bere operengatik, batez ere
opera bufo edo komikoengatik.

1740an Ospedale dei Mendicantiko musika
zuzendari izendatu zuten. Bertan, orkestra bikain
bat sortu zuen eta elizan interpretatzen zen musika
konposatu zuen.Londresen bere opera batzuk
estreinatu ondoren, 1748tk Veneziako San Markosen
lan egin zuen kaperako maisu gisa, eta horrek inguruko
musikaririk onenaren ospea ekarri zion. Denborarekin,
hain kargu altuan egonik, Ospedale dei Mendicantiko
postua utzi behar izan zuen.

Galuppi Veneziara itzuli zen 1768an eta San Markosen
bere funtzioei berrekin zien, eta baita koru-maisu
lanei ere Ospedale dei Mendicantin. Aurrerantzean
opera konpositore gisa zuen jarduera murriztu zuen
eta gehiago idatzi zuen teklaturako, obra sakroak eta
oratorioak. Bere azken lan ezaguna San Markoseko
1784ko Gabonetako Meza da.




Vocalia Taldea, emakumezkoen abesbatza

Basilio Astulez, abesbatza zuzendaria
Jone Martinez, sopranoa

Irene Fraile, sopranoa

Nerea Gonzalez, altoa

Conductus Ensemble, ralde instrumentala
Andoni Sierra, zuzendaria



GLORIA RV 589 Iraupena: 28~

Antonio Vivaldi

Gloria in excelsis Deo, Abesbatza

Et in terra pax hominibus, Abesbatza
Laudamus te, Sopranoak | eta Il
Gratias agimus tibi, Abesbatza
Propter magnam gloriam, Abesbatza
Domine Deus, Sopranoa

Domine Fili Unigenite, Abesbatza

Domine Deus, Agnus Dei, Altoa/Abesbatza

Qui tollis peccata mundo, Abesbatza
Qui sedes ad dexteram Patris, Altoa
Quoniam tu solus sanctus, Abesbatza
Cum Sancto Spiritu, Abesbatza

MISERERE in D Iraupena: 22°

Venecia, 1678 - Viena, 1741

Johann Adolph Hasse

Miserere, Abesbatza

Tibi soli peccavi, Sopranoa
Ecce enim, Soli/Abesbatza
Quoniam si voluises, Altoa
Benigne fac Domine, Sopranoa
Tunc acceptabis, Soli/Abesbatza

LAUDA JERUSALEM  iroupena: 4°

Alemania, 1699 - Venecia, 1783

Nicola Porpora

DIXIT DOMINUS Iraupena: 10°

Napoles, 1686-1768

Baldassare Galuppi

Venecia,1706-1785



C%ca&'a/ Taldea

2000. urtean sortu zen Vocalia Taldea emakume
abesbatza, egungo zuzendari Basilio Astulezen
ekimenez. Vocalia Taldeak bidea ematen die Euskal
Herriko zenbait musikari gazteren erronka eta
kezkei. Taldearen asmoa ahots-talde egonkor eta -
musika eta ahots aldetik exijentzia-maila handikoak
direlako- ohiko programazioetan nekez entzun
daitekeen errepertorio bati ekin diezaiokeen ahots-
talde bat sortzea da.

Gaur egun, Araba, Bizkaia, Gipuzkoa eta
Nafarroako bataz besteko 35 abeslarik osatzen
dute Vocalia Taldea, den-denak eskarmentu
handikoak abesbatza-musikaren alorrean.
Programazio ausartak eta eszenaratze zainduak
bitarte, taldea erreferente bihurtu da egungo
musika koralaren munduan.

Vocalia Taldeak a cappella musika jorratzen du
batez ere, Euskal Herrikoa zein nazioartekoa, eta
garai klasikoetatik hasi eta musika garaikideraino.
Horrez gain, XX. eta XXI. mendeetako errepertorioen
ikerlan sakona egiten du, eta musika-lan sortu
berriekin aberasten du bere errepertorioa,
abangoardiako konpositoreen ekarpenak lagun;

horrek guztiak adierazpen-ahalmena areagotzeko
eta berrikuntzari ateak irekitzeko aukera ematen dio
taldeari. Konpromiso horri jarraiki, Vocalia Taldeak
mundu zabaleko egileei eskatutako hamar bat
lan estreinatu ditu, eta lanean dihardu sortzaile
ugarirekin.

Vocalia Taldeak 3 disko grabatu ditu: Neskatxena,
Maria Mater eta Haizeak Dakar; azken hori Xabier
Sarasola  konpositorearen musikari  eskainia
0so0-osorik.

Hasieratik beretik, Vocalia Taldeak gonbidapen
aunitz jaso izan ditu Espainiako eta Europako
(Italia, Frantzia, Irlanda, Belgika...) abesbatza-jaialdi
ugaritan parte hartzeko. Kritikak txalotu egin du
ibilbidean ezaugarri nagusi kalitatea, orijinaltasuna
eta berrikuntza dituen taldearen jarduna.

Taldea zenbait orkestra, bakarlari eta kultur
erakunderekinbateraarituizandasarritan, etahogei
saritik gora jaso izan ditu nazioarteko lehiaketetan.
2019ko azaroan, bost kontzertuko bira bat egin
zuen Juanjo Mena zuzendariaren gidaritzapean,
Euskadiko Orkestra Sinfonikoarekin eta

abonamendu-programaren barruan.




Basilio Astulez

Abesbatza zuzendaria

@ basilioastulez@hotmail.com

0 facebook.com/basilio.astulezduque

Kantu koraleko irakaslea da Leioako Udal
kontserbatorioan, eta bertako zenbait
abesbatzen sortzailea: 2001ean Leioa Kantika
Korala haur abesbatza, 2005ean La Kantoria
nesken abesbatza gaztea, eta 2007an San Juan
Abesbatza mistoa. Koru eskola gazte honek 7 eta
25 urte bitarteko 150 abeslaritik gora biltzen ditu,
eta sari ugari jaso izan ditu Espainia eta Europako
lehiaketetan.

2000. urteanVocalia Taldeaizeneko emakumeen
ganbera-abesbatza sortu zuen, zeinak ordutik
honakoibilbidean 20 saritikirabaziduen nazioarteko
abesbatza-lehiaketa garrantzitsuenetan.

Talde horien buruan, 10 disko grabatu ditu, bai
eta nazioarteko zenbait bira egin ere Europa
eta Amerikan barrena, zeinetan lehen mailako
bakarlari, orkestra, zuzendari eta abesbatzekin
lankidetzan aritu izan den.

2008an zuzendari onenaren sari berezia
irabazi zuen Goriziako (Italia) 47. C. A. Seguizzi
Nazioarteko Lehiaketan, Leioa Kantika Koralaren
buruan egindako lanagatik. 2009an ere zuzendari
onenaren sari berezia jaso zuen Tourseko
(Frantzia) 38. Florilege Vocal lehiaketan, Vocalia
Taldearen zuzendaritzagatik.

Gaur egun koru-zuzendaritzako irakasle lanetan
dihardu hezkuntza-entitate, unibertsitate eta
zenbait  abesbatza-federazioentzako.  Sarritan
deitzen dute Europan, Amerikan eta Asiako
lehiaketetan epaimahai aritzeko, bai eta ikastaro eta
mintegiak emateko ere. 2018tik aurrera, gainera,
koru-zuzendaritzako irakaslea da Musikene
Euskal Herriko Goi Mailako Musika lkastegian.

Talde instrumentala

Conductus Ensemble musika-elkartea 2002.
urtean sortu zen. Ordutik, 150 kontzertu baino
gehiago eskaini ditu, 100 programa ezberdin bai-
no gehiagorekin, hainbat antzoki eta aretotan,
hala nola Madrilgo Auditorio Nazionalean, Bilboko
Euskalduna Jauregian edo Donostiako Kursaal Au-
ditorioan. Nazioarteko jaialdi hauetan ere hartu
du parte, besteak beste: Toulouse les Orgues Na-
zioarteko Jaialdian (Frantzia), Donostiako Musika
Hamabostaldian, Cuencako Musika Erlijiosoaren
Astean, Kursaal Fundazioan, Riojaforum auditoriu-
maren zikloan eta Unibertsitate Complutensearen
zikloan.

Kritika espezializatua eta publikoa bat etorri dira
Conductus Ensemble aho batez txalotzeko orduan,
etataldearen helburuaizan da beti kontzertu bakoit-
za esperientzia berezia bihurtzea publikoarentzat
eta bere musikarientzat, irizpide historizistekin
interpretatuz Errenazimendutik XX. mendera
doan errepertorio zabala.

Bere errepertorioan maisulan handiak ditu,
hala nola T.L Victoriaren Oficio de Difuntos,
C.Monteverdiren Beata Birjinaren Bideak, ). S. Ba-
chen obra koral garrantzitsuenak (misa en si, Pasién
segtin San Mateo y San Juan, Magnificat, Moteteen
integrala...), Misa en do menor eta J. Brahmsen Ré-
quiema, G.Fauréren Réquiema, M. Duruflé... edo B.
Brittenen Saint Nicolas Cantata.

Haren hurrengo proiektuen artean bi integral han-
di nabarmentzen dira, Johann Sebastian Bachen
kantaten integrala eta Ludwig van Beethovenen
sinfonien eta musika koralaren integrala.

@ www.capillasantamaria.com

Talde hau Andoni Sierrak zuzendu du ha-
siera-hasieratik. Duela ia 20 urtetik hona,
izen eta formatu desberdinetan, talde honek
egiten duen lana hiru ezaugarri hauek defi-
nitzen dute: jardunean lanbidea eta bokazioa
batzen dituenaren gogo biziak, ondo egin-
dako gauzekiko grinak eta garai zailenetan
ere gauzak egiten jarraitzeko konstatazioak.




Andoni Sierra

Orkestra zuzendaria

Donostian 1971. urtean jaioa, bere hiriko Goi
Mailako Kontserbatorioan hasi zituen ikasketa
musikalak. 1992an Madrilgo Goi Mailako Musika
Kontserbatorioan Piano Diploma lortu zuen, M?
Angeles Renteriaren eskutik. 2001ean Donostiako
Goi Mailako Kontserbatorioan Klabizenbaloko
Goi Mailako Diploma lortu zuen, Loreto F.
Imazekin ikasi zuelarik. 2006an Orkestrako
Zuzendariaren Goi Mailako Diploma lortu zuen
Musikenen, Euskal Herriko Goi Mailako Musika
Kontserbatorioan, eta irakasle hauekin lan egin
zuen, besteak beste: Jorma Panula, Enrique Garcia
Asensio, Maciej Pikulski, Jacques Ogg edo Carles
Guinovart.

1998an Fiat Mdusica eta Capilla Ad Litteram
taldeak sortu zituen. Talde horiekin Italiako eta
Alemaniako errepertorio barrokoko hainbat lan
egin zituen. Bi talde horiek bateratuz, lau urte
beranduago Conductus Ensemble taldea sortu
zen, eta talde honek Andoni Sierraren jarduera
profesionala markatu du.

2014-2015 denboralditik aurrera, Donostiako
Koruko Santa Maria Basilikaren esparruan, bere
denboraldi propioa sortu zuen, Koruko Santa
Maria Musika Kapera izenarekin. Proiektu honen
bitartez, antzinako musika-kapera berreskuratu
nahi da, hiru mende baino gehiagoz basilikan egon
zena.

capillasantamariadelcoro@gmail.com

2015etik Errenteriako Andra Mari abesbatzako
zuzendaria da eta koroa prestatu du kontzertuak

egiteko  zenbait orkestrarekin, hala nola
Mahler  Chamber  Orchestrarekin  (Manfred
Honeck), Frankfurteko Irratiko Orkestrarekin

(Philippe Herreweghe) edo Euskadiko Orkestra
Sinfonikoarekin (Paul Goodwin, Christian Zacharias,
Roberto Trevifio).

Donostiako Francisco Escudero
Kontserbatorioko  Orkestra irakasgaiaren
irakasle titularra da, eta Deustuko Unibertsitatean
Ekonomia eta Enpresa Zientzietan lizentziaduna
ere bada

JONE MARTINEZ

Sopranoa

Jone Martinezek (Sopela-Bizkaia) Olatz Saitua
sopranoarekin hasi zituen kantu ikasketak Bilbon.
Musika Hizkuntzaren Pedagogian lizentziaduna
da Euskal Herriko Goi Mailako Kontserbatorioan,
eta bertan bukatu ditu kantu ikasketak, Maite
Arruabarrena mezzo-sopranoarekin eta Maciej
Pikulskirekin. Bere  formakuntza Carlos
Menarekin osatu du, eta berarekin espezializatu
da antzinako musikan.

Kantu koraleko irakaslea eta Basilio Astulezen
zuzendaritzako laguntzailea izan da Leioako
udal kontserbatorioan. Bitartean, honako
abesbatza hauetako kide izan da: Leioa Kantika
Korala, La Kantoria, San Juan Bautista Abesbatza
eta Vocalia Taldea.

Kantu koraleko irakasle jardunarekin batera,
abeslari bakarlari karrera azkarra hasi zuen,
Errenazimendu, Barroko eta Klasizismoko lan ugari
abestuz, bai Espainian, bai atzerrian, Londres,
Cambridge edo Hong Kong bezalako hirietan.
Conductus Ensemble eta Soinuaren Bidaia
taldeetako ohiko bakarlaria da.

Berriki, Sevillako Orkestra Barrokoarekin lan
egin du, eta Handelen Mesiasen rol bakarlaria
interpretatu, Carlos Menaren zuzendaritzapean,
Galiziako eta Nafarroako Orkestra Sinfonikoekin.
Cuencako Musika Erlijiosoaren 57. eta 58. asteetan
aritu izan da, eta Lizarrako Antzinako Musika
Astean, haren 50. urteurrenean.



IRENE FRAILE

Sopranoa

Irene Fraile Barrikan (Bizkaia) jaio zen 1994an. 10
urterekin, Leioako Udal Kontserbatorioko Leioa
Kantika Korala haur abesbatza ezagunean hasi zen,
Basilio Astulezen zuzendaritzapean, eta San Juan
Bautista Abesbatza, Vocalia Taldea eta La Kantoria
taldeetan ere parte hartu du. Ondoren, Bilboko
Juan Crisostomo de Arriaga kontserbatorio
profesionalean kantu-ikasketak egin ditu
Olatz Saitua sopranoarekin, eta Musikene Euskal
Herriko Goi Mailako Musika lkastegian musika-
pedagogiako espezialitatean lizentziatu da. Aldi
berean, Kantu modalitateko Euskadiko interprete
Gazteen Lehiaketan bigarren saria jaso zuen
Donostian.

Ana Maria Sanchez sopranoarekin eskolak jaso
ditu eta gaur egun Musikenen kantuko goi
mailako ikasketak egiten jarraitzen du Maite
Arruabarrena mezzo-sopranoarekin.

Kantari bakarlari gisa aritu da hainbat kontzertu
eta errezitalditan, besteak beste, Arriaga Antzokian
(Bilbo) Monteverdiren VIIl. Madrigales Liburua
interpretatzen. 2019ko otsailean egin du debuta La
Flauta Magicako Papagena paperean, Donostiako
Kursaal Kongresu Jauregian eta Auditorioan.

Gaur egun, ohiko bakarlaria da Conductus
Ensemble eta Santa Maria musika kaperan.
Parte hartu duen antzinako musikako jaialdien
artean, Zenarruzako Aintzineko Musika zikloa
aipatu behar da (XXXI-a. Edizioa), non J. S. Bachen
la integral de Motetes deritzona interpretatu baitu.

NEREA GONZALEZ
Altoa

Nerea Gonzalez 1997an jaio zen Leioan (Bizkaian),
eta hamabi urterekin Kantika Koralean, Leioako
Udal kontserbatorioan sortutako taldean, egin
zituen lehen urratsak abesbatza munduan. Gaur
egun zeharkako txirula ikasten ari da Leioako
kontserbatorioan bertan. Kantuko ikasketak ere
aipaturiko Leioako Udal kontserbatorioan hasi
zituen eta gaur egun Bilboko Juan Criséstomo
Arriaga kontserbatorioan dihardu Olatz Saitua
sopranoaren  eskutik. = Haur  Hezkuntzako
gradua ere badu, musika espezialitatearen
aipamenarekin.

Egun Leioa Kantika Korala eta San Juan Bautista
Abesbatzetako partaide da, Basilio Astulezen
zuzendaritzapean, eta bakarlari moduan
hainbatetan aritu da.

Duela gutxi filma baterako soinu bandan parte hartu
du abeslari lanetan. Musika-MUsican ere behin
baino gehiagotan parte hartu du, eta, horrez gaiz,
2018an Euskadiko Musikari gazteen txapelketan
irabazle izan zen kantuko kategorian.

Hainbat kontzertutan aritu da bakarlari, hala
nola XLI. Itsas Soinua Lekeitioko Nazioarteko
Musika Jaialdian Conductus Esemblerekin eta
Santanderreko Nazioarteko Jaialdian Cantabriako
Gazte Orkestra Sinfonikoarekin batera.

Parte hartzaileak

SSAA abesbatza eta SSA bakarlariak, biolinak, biola, txeloa, kontrabaxua,
klabea edota organoa, oboea eta tronpeta (12 instrumentista) Andoni
Sierraren zuzendaritzapean.

Iraupena

Kontzertuak 70 minutu inguruko iraupena du. Bi ataletan bana daiteke,
etenaldi labur batekin, edo denbora bakarrean interpreta daiteke.

Espazioa

Kontzertuak leku egokia behar du musika mota horretarako (auditoriuma,
kapera edo kontzertu aretoa). Eszenatoki edo aldare zabal bat behar da, non
lehen planoan orkestra kokatuko den eta honen atzean korua, bi lerrotan;
beraz, bi mailatan kokatutako 8 eta 10 metro arteko luzerako harmailak edo
eskailerak beharko dira.

